
1. Ïîìèëóé íàñ Áî=æå, ïî âåëèöåé ìè=ëîñòè Òâîå=é, ìî=ëèìñÿ Òåáå=, óñëû=øè 
íàñ Ãî=ñïîäè, è ïîìè=ëóé, ðöå=ì âñè=.
И начинаем первую сотницу: Господи помилуй, 50: знаменующу настоятелю в начале честным Крестом, трижды. 
Таже преклоняет главу, елико пядию отстояти главе от земли, и помалу воздвизается горе даже до скончания 
втораго, 50, Господи помилуй. Егда же доспеет до 97, Господи помилуй, возвышает глас свой екклисиарх, 
настоятель же прямо стоя, и конца сотницы ожидая, знаменует Крестом паки трижды.

Таже обращается к западней стране. И глаголет диакон:
2. Åùå ìî=ëèìñÿ î ìè=ëîñòè, æè=çíè è îñòàâëå=íèè ãðåõî=â âåëèêàãî ãîñïîäè=íà è 
îòöà íàøåãî Ñâÿòåå=éøàãî Ïàòðèà=ðõà Àëåêñèè=ÿ è ãîñïîäè=íà íà=øåãî 
âûñîêîïðåîñâÿùå=ííåéøàãî Àëåêñà=äðà è âñåãî= î Õðèñòå áðà=òñòâà íà=øåãî, î 
çäðà=âèè è î ñïàñå=íèè, ðöå=ì âñè=.
И начинаем вторую сотницу, Господи помилуй. И творит настоятель второе воздвижение, 
якоже преднаписася.

Таже обращается к полуденной стране. И глаголет диакон:
3. Åùå ìî=ëèìñÿ î Áîãîõðàíè=ìåé ñòðàíå= íàøåé Ðîññè=éñòåé, î âëàñòå=õ è 
âî=èíñòâå åÿ=, äà òè=õîå è áåçìî=ëâíîå æèòèå= ïîæèâå=ì âî âñÿ=êîì áëàãî÷å=ñòèè è 
÷èñòîòå=.
И начинаем третию сотницу, Господи помилуй.

Скончаваемей же той, обращается настоятель к северной стране. И глаголет диакон:
4. Åùå ìî=ëèìñÿ î âñÿ=êîé äóøè= õðèñòèà=íñòåé, ñêîðáÿ=ùåé æå è îçëî=áëåííåé, 
çäðà=âèÿ, ñïàñå=íèÿ, è îñòàâëå=íèÿ ãðåõî=â òðå=áóþùåé, ðöå=ì âñè=.
И начинаем четвертую сотницу, Господи помилуй.
И бывает четвертое воздвижение.

И обращается настоятель к востоком. И глаголет диакон:
5. Åùå ìî=ëèìñÿ î âñå=õ ñëóæà=ùèõ è ïîñëóæè=âøèõ âî ñâÿòå=ì õðà=ìå ñå=ì [èëè 
îáèòåëè ñåé], îòå=ö è áðà=òèé íà=øèõ, î çäðà=âèè è î ñïàñå=íèè, è îñòàâëå=íèè 
ãðåõî=â èõ, ðöå=ì âñè=.
И начинаем пятую сотницу, Господи помилуй. По пятом же воздвижении, поем: Слава, и ныне: кондак: Вознесыйся на Крест волею: Поему же сему, 
полагает настоятель честное древо Креста на аналогии, и поет тропарь сей во глас 6:
Кресту Твоему покланяемся Владыко, и святое воскресение Твое славим. Трижды. Поющим же и братиям тойже тропарь начинает кланятися настоятель, и творит метания два пред честным Крестом, 
таже целует его. По целовании же творит паки едино метание, такожде и на оба лика по единому метанию. По сем приходят братия вся: по чину покланяются, и целуют честный Крест.
Поем же и стихиры, дондеже совершится целование.
Стихиры Честнаго Креста, самогласны, глас 2:
Приидите вернии, животворящему Древу поклонимся: на немже Христос Царь славы волею руце распростер, вознесе нас на первое блаженство, яже прежде враг сластию украд, изгнаны от Бога сотвори. 
Приидите вернии, Древу поклонимся, имже сподобихомся невидимых враг сокрушити главы. Приидите вся oтечeствия языков, Крест Господень песнми почтим. Радуйся Кресте, падшаго Адама 
совершенное избавление: о тебе бо вернейшии царие наши хвалятся, яко твоею силою исмаильтeския люди державно покаряюще. Тя ныне со страхом христиане целующе, на тебе пригвоздившагося Бога 
славим, глаголюще: Господи, на том пригвоздивыйся помилуй нас, яко Благ и Человеколюбец.
Глас 5:
Приидите людие, преславное чудо видяще, Креста силе поклонимся, яко древо в раи смерть прозябе: сие же жизнь процвете, безгрешнаго имущее пригвожденна Господа. От Негоже вси языцы нетление 
вземлюще зовем: Иже Крестом смерть упразднивый, и нас свободивый, слава Тебе.
Глас тойже:
Глас пророк Твоих, Исаии и Давида, исполнися Боже, глаголющий: приидут вси языцы Господи, и поклонятся пред Тобою: се бо людие, иже Твоея Блаже благодати наполнишася, во дворех Твоих 
Иерусалима. Крест претерпевый за ны, и воскресением Твоим животворяй, сохрани и спаси ны.
Глас 6:
Четвероконечный мир днесь освящается, четверочастному воздвизаему Твоему Кресту Христе Боже наш, и рог верных христиан совозносится. Тем врагов сокрушаем роги, велий еси Господи, и дивен в 
делех Твоих, слава Тебе.
Глас тойже
Пророков гласи Древо святое предвозвестиша, имже древния свободися клятвы смертныя Адам, тварь же, днесь возносиму тому, совозвышает глас, от Бога просящи богатыя милости: но единый в 
благоутробии, безмерный Владыко, очищение буди нам, и спаси души наша.
Глас 8.
Глас пророка Твоего Моисеа Боже, исполнися глаголяй: узрите Живот ваш висящь пред очесы вашими. Днесь Крест воздвизается, и мир от лести свобождается: днесь Христово воскресение обновляется, 
и концы земли радуются, в кимвалех Давидски песнь Тебе приносяще и глаголюще: соделал еси спасение посреде земли Боже, Крест и воскресение: ихже ради нас спасл еси Блаже и Человеколюбче, 
всесильне Господи, слава Тебе.

Глас тойже:
Днесь Владыка твари, и Господь славы, на Кресте пригвождается, и в ребра прободается, желчи и оцта вкушает, Сладость церковная: венцем от терния облагается, Покрываяй небо облаки, одеждею 
облачится поругания: и заушается бренною рукою, рукою Создавый человека. По плещама биен бывает, Одеваяй небо облаки: заплевания и раны приемлет, поношения и заушения, и вся терпит мене ради 
осужденнаго, Избавитель мой и Бог, да спасет мир от прелести, яко Благоутробен.
Слава, и ныне, глас тойже:
Днесь неприкосновенный существом, прикосновен мне бывает, и страждет страсти, свобождаяй мя от страстей: свет подаваяй слепым, от беззаконных устен оплевается, и дает плещи за пленeнныя на 
раны. Сего Чистая Дева и Мати на Кресте зрящи, болезненно вещаше: увы Мне Чадо Мое, что сие сотворил eси? Красный добротою паче всех человек, бездыханный, беззрачный являешися, не имея вида, 
ниже доброты. Увы Мне Мой свете, не могу спяща зрети Тя, утробою уязвляюся, и лютое oружие сердце мое проходит: воспеваю Твоя страсти, покланяюся благоутробию твоему. Долготерпеливе 
Господи, слава Тебе.


